
06 मार्च, 2020 को उत्‍तरार्थ
विषय:
राजस्थान और गुजरात में टिड्डी दलों के हमले
1790.
श्री विजय गोयलः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को राजस्थान और गुजरात राज्यों में बड़े पैमाने पर टिड्डी दलों के हमलों की जानकारी है;

(ख) यदि हां, तो क्या सरकार को टिड्डियों अथवा इसी तरह के किन्हीं अन्य कीटों द्वारा हमला किए जाने की संभावना की जानकारी थी;

(ग) यदि हां, तो तत्संबंधी ब्यौरा क्या है; और
(घ) क्या सरकार ने राजस्थान और गुजरात राज्यों में फसलों पर होने वाले इन हमलों के प्रभाव का कोई आकलन करवाया है?
उत्‍तर
कृषि एवं किसान कल्याण मंत्री (श्री नरेंद्र सिंह तोमर)
(क) से (घ) राजस्थान और गुजरात राज्यों में वर्ष 2019-20 के दौरान रेगिस्‍तानी टिड्डियों का हमला हुआ था।
03 मई 2019 को, एफएओ ने एक पूर्वानुमान जारी किया कि सामान्‍य स्‍तर का खतरा है कि 2019 के जून के मध्य में वयस्क समूह और शायद कुछ छोटे झुंड भारत-पाकिस्तान के ग्रीष्मकालीन प्रजनन क्षेत्रों की ओर बढ़ेंगे। टिड्डियों के हमले की पहली रिपोर्ट 21.05.2019 को प्राप्त हुई थी और 22.05.2019 से तुरंत नियंत्रण ऑपरेशन शुरू कर दिए गए थे। मई 2019 से 17.02.2020 तक, राजस्थान में कुल 3,93,933 हेक्टेयर क्षेत्र और गुजरात में 9505 हेक्टेयर क्षेत्र का उपचार किया गया है। 18.02.2020 से टिड्डियों के हमले की कोई सूचना नहीं मिली है। टिड्डियों का हमला केवल राजस्थान और गुजरात के कुछ जिलों तक सीमित था।
राजस्थान राज्य सरकार ने 2019-20 के दौरान 1,79,585 हेक्टेयर क्षेत्र में फसल के नुकसान की सूचना दी है।
गुजरात सरकार ने टिड्डियों के हमले के कारण फसल के नुकसान का प्राथमिक आकलन किया है और 2019-20 के दौरान कुल 19,313 हेक्टेयर क्षेत्र प्रभावित होने का अनुमान है।
अंतर-मंत्रालयी केंद्रीय टीमों ने प्रभावित क्षेत्रों में कीट के हमले के कारण हुए नुकसान के आकलन के लिए राजस्थान और गुजरात दोनों के दौरे किए हैं और रिपोर्ट मानदंडों के अनुसार प्रस्तुत करेंगे।

